
Հարգելի բարեկամներ: 

Ողջունելով սեմինարի մասնակիցներիդ, ցանկանում եմ ընդգծել, որ  սա  

պետական կառավարման մարմինների և քաղաքացիական հասարակայնության 

ինստիտուտների համագործակցության լավագույն քայլ է՝ նպատակաուղղված 

մեզանում քաղաքացիական հասարակայնության ձևավորման ու կայունացման 

գործին: 

Ժամանակի հետ մենք ավելի ենք համոզվում, որ  հասարակական 

կազմակերպությունների հետ փոխըմբռնված համագործակցությունը եթե ոչ միակ, 

ապա կարևորագույն այն լծակներից է, որը պետական կառավարման և տեղական 

ինքնակառավարման մարմիններին մեծ հնարավորություններ է ընձեռնում 

հասարակայնության առջև իրենց գործունեությամբ լինել ավելի թափանցիկ , 

մեղմացնել և հնարավորինս արմատախիլ անել բոլոր տեսակի կոռուպցիոն ռիսկերը, 

ունենալ այնպիսի անաչառ արբիտր, ինչպիսիք հասարակական կարծիքն է ու 

հասարակական- քաղաքացիական կառույցները: 

«Հայաստանի երիտասարդ իրավաբանների ասոցիացիայի» հետ շուրջ երեք 

տարի առաջ մենք հուշագիր ենք ստորագրել՝ պարտավորվելով պայքարել այնպիսի 

արատավոր երևույթի դեմ՝ ինչպիսին կոռուպցիան է, և գոհունակությամբ եմ նշում, 

որ այս ընթացքում մեր համագործակցությունը դրական առաջխաղացում ունի: 

Կարծում եմ, որ մեր համագործակցությունը պետք է շարունակել է՛լ ավելի 

ուշադրություն սևեռելով կոռուպցիոն ռիսկերի նվազեցմանն ուղղված 



ձեռնարկումներին: Հասարակության տարբեր շերտերի շահերը օրինական դաշտում 

դիտարկելը, դրանցից բխող առկա խնդիրների պարզաբանումն ու այդ 

գործընթացին նպատակաուղղված քայլերը ոչ միայն կնվազեցնեն կոռուպցիոն 

ռիսկերը, այլև կամրապնդեն օրինական այն դաշտը, որը կոչված է քաղաքացիների 

իրավական փոխհարաբերությունների կարգավորմանը: 

Հարգելի գործընկերներ, կրկին ողջունելով բոլորիդ, վստահ եմ, որ մեր այս 

հանդիպմումը ևս շատ բանով կնպաստի մեր հետագա համագործակցությանը՝ 

քաղաքացիական հասարակական կառույցների հետ: 

 


